
Ushbu maqolada pedagogika oliy ta’lim muassasalarida fizika fanini o‘qitish jarayonida 
pedagogik ta’lim innovatsion klasterining o‘rni haqida ma’lumot berilgan.

Kalit so‘zlar. Ta’lim klasteri, fizika o‘qitish metodikasi, fanlararo aloqadorlik, klaster 
sub’ektlari, klaster ob’ektlari.

В данной статье представлена   информация о роли инновационного кластера 
педагогического образования в процессе преподавания физики в высших педагогических 
учебных заведениях.

Ключевые слова. Oбразовательный кластер, методика преподавания физики, 
междисциплинарность, кластерные предметы, кластерные объекты.

This article provides information about the role of the innovative cluster of pedagogical 
education in the process of teaching physics in higher educational institutions of pedagogy.

Key words. Educational cluster, physics teaching methodology, interdisciplinarity, cluster 
subjects, cluster objects.

PEDAGOGIKA OLIY TA’LIM MUASSASALARIDA 
FIZIKA FANINI O‘QITISH JARAYONIDA 

PEDAGOGIK TA’LIM INNOVATSION 
KLASTERINING O‘RNI

Annotatsiya

Jahonning koʻplab rivojlangan mamlakatlarida ishlab chiqarish, ogʻir va yеngil 
sanoat, agrar, xizmat koʻrsatish, iqtisodiyot, kabi sohalarida klaster modeli sa-
marali natijalari bilan boshqa sohalarga ham tadbiq etilmoqda. Ta’lim muas-

sasalarining raqobatbardoshliligini oshirish, turli ta’lim xizmatlarini koʻrsatish sharoiti-
da, ta’lim klasteri jahon mamlakatlari ta’lim tizimida innovatsion yondashuv sifatida 
qaralmoqda. Umumiy maqsad atrofida subyektlarning birlashuvi orqali ta’lim sifati va 
samaradorligini oshirish ta’lim klasteri mazmunini belgilaydi va uni ilmiy pedagogik 
muammo sifatida tadqiq etish dolzarb ahamiyat kasb etadi.

Pedagogik ta’limning jamiyat barqaror rivojlanishidagi zamonaviy talabalar, ti-
zimdagi muammolar va ularni hal qilinishida fan, ta’lim va ishlab chiqarish orasidagi 
tarqoqlik uzluksiz ta’lim tizimida pedagogik ta’lim klasteri modeliga oʻtish zarurligini 
belgilaydi. O‘zbekiston Respublikasi Prezidentining 2020-yil 29-apreldagi PF-5987-
son Farmonida ta’lim klasterini yaratish soha samaradorlikni taminlovchi omil shifatida 
belgilangan. Ta’lim klasteri shаrоitidа mehnаt bоzоri hаmdа ish beruvсhilаr tаlаblаrigа 
jаvоb berаdigаn оʻqituvсhilаrni tаууоrlаsh, kаsbiу kоʻnikmаlаrini shаkllаntirish jаrауо-
nini mоdernizаtsiуаlаsh, hаmkоrlikdаgi tа’lim jаrауоnlаrini tаshkil etish bоʻуiсhа milliу 
vа hududiу mоdellаrni уаrаtish hаmdа аmаlgа оshirish mexаnizmlаrini tаkоmillаshti-
rish muаmmоning ilmiу jаmоаtсhilik tоmоnidаn tаdqiq qilinishini tаqоzо etаdi.

Bugungi kunda ta’lim muassasalarida fizika fanini o‘qitish sifatini oshirish, ta’lim 
jarayoniga zamonaviy o‘qitish uslublarini joriy qilish, iqtidorli o‘quvchilarni saralash, 
mehnat bozoriga raqobatbardosh mutaxassislarni tayyorlash, ilmiy-tadqiqot va inno-
vatsiyalarni rivojlantirish hamda amaliy natijadorlikka yo‘naltirishga katta e’tibor qara-

tilmoqda. Ushbu yo‘nalishda qilinayotgan ishlar samaradorligini oshirish, hamda fizika 
fanini o‘qitishda yuqori natijalarga erishishda klasterli yondashuvning ahamiyati yuqo-
ridir. Ta’limda klaster modelini tatbiq etish bilan bog‘liq ilmiy izlanishlar o‘tgan asrning 
90-yillaridan boshlab jahonning yеtakchi ilmiy markazlari va oliy ta’lim muassasalarida, 
jumladan, Chirchiq davlat pedagogika universitetida olib borilmoqda.

Klаster уоndаshuvi tа’lim berish, оʻquv аdаbiуоtlаrini уаrаtish, pedаgоgik kаdrlаr-
ni ilmiу sаlоhiуаtini оshirish, tа’lim vа tаrbiуа uzviуligi bilаn bоgʻliq umumiу уоʻnаlish-
lаrdа fаоliуаt оlib bоrаdi. Bu esа muаmmоning umumiу metаdоlоgik xаrаktergа egа 
ekаnligini kоʻrsаtаdi. Ауni pауtdа bu umumiу уоʻnаlishlаr tа’limni bоshqаrish vа tаsh-
killаshtirish, tа’lim turlаri vа уоʻnаlishlаri, uzviуlik vа integrаtsiуаni tа’minlаsh, оʻqitish 
metоdlаri vа vоsitаlаri kаbi уоʻnаlishlаrdа xususiу metаdоlоgik xаrаkter kаsb etаdi. Bu 
esа уuqоridаgi muаmmоning уeсhimi ekаnligini kоʻrsаtаdi. Tаdqiqоtlаrimiz ilmiу-pe-
dаgоgik оʻquv аdаbiуоtlаrini tаhlil qilish dаvоmidа ayon bo‘ldiki, “Pedаgоgik tа’lim in-
nоvаtsiоn klаsteri” уоndаshuvini аlоhidа sоhаlаr kesimidа оʻqitishning оʻquv-metоdik 
tа’minоti, pedаgоgik metоdlаri, оʻqitish shаkllаri, shаrоitlаri, vоsitаlаrini ishlаb сhiqishni 
tа’qоzо etаdi.

Pedagogik ta’lim innovatsion klasteri yo‘nalishlari ta’lim, fan va ishlab chiqarishdan 
iborat bo‘lsa, pedagogik ta’lim innovatsion klasteri tamoyillari tabiiy aloqadorlik, yo‘nal-
tirilganlik, manfaatlarning xususiyligi kabi komponentlardan tashkil topgan. Bizning 
tadqiqotimizdagi ta’lim klasteri subyektlari sifatida oliy ta’lim muassasalari, ilmiy-tek-
shirish institutlari va ishlab chiqarish korxonalari belgilab olingan. Ular yagona obyekt 
sifatida talabalarning tadqiqotchilik kompetentligini rivojlantirish yo‘lida birlashadilar. 

Ta’lim klasteri yo‘nalishlari ta’lim, fan va ta’lim, ta’lim va ishlab chiqarishdan iborat 
bo‘lsa, ta’lim klasteri tamoyillari tabiiy aloqadorlik, yo‘naltirilganlik, manfaatlarning xu-
susiyligi kabi komponentlardan tashkil topgan. Bizning tadqiqotimizdagi ta’lim klasteri 
subyektlari qilib oliy ta’lim muassasalari, ishlab chiqarish korxonalari va ilmiy tekshi-
rish institutlari belgilab olingan. Ular yagona obyekt sifatida talabalarning tadqiqotchilik 
kompetentligini rivojlantirish yo‘lida birlashadilar. Pedagogik ta’lim innovatsion klaste-
rini amalga oshirish esa ta’lim  subyektlar orasida hamkorlikni tashkil etishga xizmat 
qiladi.

Pedagogika oliy ta’lim muassasalarida fizika o‘qitish metodikasi o‘zining maqsad 
va vazifalaridan kelib chiqib, shartli tarzda bo‘linadigan: o‘qitishning ta’lim berish, tar-
biyalash va rivojlantirish funksiyalarini amalga oshirishga qaratilishi kerak. Bularning 
 ichida eng asosiysi, ta’lim berish funksiyasi hisoblanadi, uni amalga oshishi tufayli, 
talabalarning umumiy o‘rta ta’lim tizimida fizikadan olgan bilimlari yanada kengayadi 
va chuqurlashadi hamda  ularning amaliy tadbiqiga tegishli malaka va ko‘nikmalari 
o‘sadi. Bu jarayonda talabalar faqatgina bilim olmasdan, balki tarbiyalanadi va rivoj-
lanadi. Shuning uchun ham, ularni bir-biridan ajratish mumkin bo‘lmagan jarayon deb 
qarash kerak. Demak, matematik nuqtayi nazardan o‘qitish jarayonini uch argumentli 
murakkab funksiya sifatida qarash zarur.

O‘qitishning rivojlantirish funksiyasi shundan iboratki, unga ko‘ra, talabalarning 
bilish faoliyati va imkoniyatlarini rivojlantirish hamda mustaqil ravishda bilimini kengay-
tirib va chuqurlashtirib borishni nazarda tutadi. Natijada talabalar umumlashtirishning 
murakkab bosqichlarini, turli mantiqiy operatsiyalarni amalga oshirishi tufayli, ular, fikr-
lashning formal-mantiqiy  shaklidan dialektik va ijodiy fikrlashga o‘tadi. 

Pedagogika oliy ta’lim muassasalarida fizika o‘qitish, o‘qituvchi va talabalarning 

birgalikdagi murakkab faoliyati bo‘lib, bu jarayon oliy o‘quv yurtida tayyorlanayotgan 
mutaxassisning kelajakdagi amaliy faoliyatiga yo‘naltirilgan bo‘lishi kerak. Bu esa fizi-
ka o‘qitishning maqsadidan kelib chiqib, quyidagi tashkil etuvchilardan iborat:

Ta’lim mazmunini to‘laqonli o‘zlashtirish ya’ni fizikadan chuqur zamonaviy bilimga 
ega bo‘lish.

O‘qitish jarayoni – maqsadni amalga oshirishga qaratilgan professor-o‘qituvchilar-
ning faoliyatiga bog‘liq bo‘lib, u fizikani yuqori ilmiy-metodik darajada namoyish ekspe-
rimenti yordamida va talabalarning qiziqishini oshirishga qaratilgan yo‘nalishda amal-
ga oshirilishi kerak;  Albatta, bu jarayon murakkkab bo‘lib, faqatgina o‘qituvchining 
ilmiy-metodik darajasi va pedagogik mahoratigagina bog‘liq bo‘lmasdan, talabalarning 
mustaqil ishlash faoliyatiga hamda ma’suliyatiga bevosita bog‘liq. 

O‘qish – talabalarning ko‘p qirrali faoliyati bo‘lib, ularning aqliy va jismoniy holati 
va qiziqishiga, o‘zi tanlagan kasbni qanday darajada tasavvur qilishiga hamda o‘quv 
yurtining moddiy texnik bazasiga, ya’ni  zamonaviy texnik vositalar bilan ta’minlanga-
niga va ularni o‘qitish jarayoniga qay darajada joriy qilinayotganligiga bevosita bog‘liq.

Fizika o‘qitish metodikasining mazmuni ikki qismdan iborat bo‘lib, ular quyidagi-
lardir:

– uning nazariy asosini tashkil qiluvchi umumiy masalalar;
– ayrim mavzularni bayon qilishga qaratilgan xususiy masalalar.
Metodikaning umumiy masalalariga: Pedagogika oliy ta’lim muassasalarida fizika 

o‘qitishning maqsad va vazifalari; uning mazmuni va tarkibini aniqlash; fizika o‘qitish-
ning metodologik, pedagogik va psixologik asoslari; fizikani jamiyatning rivojlanishida 
va ilmiy-texnik revolyutsiyada tutgan o‘rni hamda roli;  talabalarda fikrlash va dialek-
tik-materialistik dunyoqarashni shakllantirish va ularning ijodiy qobilyatini o‘stirish ki-
radi.

Xususiy metodikada: har bir mavzuning mazmuni; o‘quv materialini o‘qitish ket-
ma-ketligi; fizik tushuncha, qonun va nazariyalarni shakllantirish va ularning mohiyatini 
ochib berish;  fizik eksperimentni amalga oshirish;  fizika o‘qitish bosqichlarida ayrim 
tushuncha, qonun va nazariyalarni shakllantirishdagi izchillik; ayrim bo‘limlarning eh-
timoliy-statistik asoslarini ochib berish va ulardan qanday darajada fizika o‘qitishda 
qo‘llanayotganligini aniqlash; talabalarda fizikani o‘rganishga tegishli malaka va ko‘nik-
malarni shakllantirish va rivojlanlantirish usullari qaraladi.

Fizika o‘qitish  metodlaridan eng muhimi va murakkabi bo‘lib, pedagogik eksperi-
ment yoki tajriba – sinov  ishlarini o‘tkazish hisoblanadi. Shuning uchun ushbu metod-
ga alohida to‘xtab o‘taylik. Pedagogik eksperiment yoki tajriba-sinov – tadqiqot vazifa-
siga va maqsadiga mos holda ishlab chiqilgan va fizika o‘qitishda amalga oshiriladigan 
hamda boshqariladigan fizika o‘qitish jarayonidir. Bu jarayonda ishlab chiqilgan va o‘qi-
tishga joriy qilingan metodikaning qanday darajada samarali ekanligi namoyon bo‘ladi. 
Quyidagi uchta belgi pedagogik eksperimentni boshqa tadqiqot metodlaridan farqini 
ko‘rsatadi hamda uning mohiyatini ochib beradi:

– o‘qitish jarayoniga ya’ni o‘quv materialining mazmuniga, tarkibiga, o‘qitish me-
todikasiga tadqiqot maqsadi va farazidan kelib chiqib, kerakli o‘zgartirishlar kiritish;

– o‘quv jarayonining turli tomonlari orasidagi bog‘lanishlarni odatdagiga nisbatan 
chuqurroq va yaqqolroq ko‘rishga sharoit yaratish;

– ilmiy-metodik tadqiqotlar butun fizika kursiga, uning bo‘limlariga, mashg‘ulot tur-
lariga, o‘qitish bosqichlari va vositalariga taalluqli bo‘lishi mumkin;



87

Bizning nazarimizda, Pedagogika oliy ta’lim muassasalarida fizika o‘qitishda qu-
yidagicha bir qator hal qilinishi lozim bo‘lgan ilmiy-metodik muammolar mavjud, ular 
quyidagilardan iborat:

– pedagogika oliy ta’lim muassasalarning bo‘lajak fizika o‘qituvchilariga fizika fa-
nini o‘qitish jarayoniga ta’lim klasterini keng miqyosda jalb etish, ularda o‘qitilayotgan 
fizika kursining kasbiy yo‘nalishini kuchaytirish;

– Uzluksiz ta’lim tizimining turli bosqichlari, ishlab chiqarish korxonalari, 
 ilmiy-tekshirish institutlari  orasida fizika o‘qitishda hamkorlikni tashkil etish;

– pedagogika oliy ta’lim muassasalarida o‘qitilayotgan fizika kursi bilan mutaxas-
sislik predmetlari orasida predmetlararo bog‘lanishni amalga oshirish;

– Uzluksiz ta’lim tizimida o‘qitilayotgan fizika kurslarining mazmunini fizikaning za-
monaviy yutuqlariga qay darajada mos kelishini o‘rganish va moslashtirish.

Pedagogika oliy ta’lim muassasalarida o‘qitilayotgan fizika kursining mazmunini 
pedagogik ta’lim innovatsion klasteridan foydalanib, takomillashtirish, talabalarning 
kasbiy kompetentligini rivojlantirish, ularda ilmiy-metodik va dialektik dunyoqarashni 
shakllantirish.

Pedagogika oliy ta’lim muassasalarida fizika o‘qitishda zamonaviy pedagogik va 
axborot-kommunikativ texnologiyalarni qo‘llash orqali pedagogik ta’lim klasterining 
mohiyatini yanada oshirib fan, ta’lim va ishlab chiqarishdan olgan tajribalarini mash-
g‘ulotlar jarayonida chuqurroq tushunib olishlariga imkoniyat yaratadi.

Hozirgi paytda yuqorida ko‘rsatilgan yo‘nalishlar bo‘yicha ilmiy-metodik tadqiqot-
lar olib borilmoqda, nomzodlik va doktorlik dissertatsiyalari himoya qilingan va qilin-
moqda, ammo bu ishlar tizimli tarzda olib borilayotgani yo‘q. Shuni ta’kidlash o‘rinliki, 
respublikamizda ushbu muammolarni tizimli ravishda hal qilish uchun intellektual po-
tensial yetarli, boshqacha aytganda, fizika o‘qitish metodikasi bo‘yicha ilmiy darajaga 
ega bo‘lgan metodist-olimlar hamda katta tajribali o‘qituvchilar yetarli.

